
ԱՄՓՈՓԱԹԵՐԹ
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
շահագրգիռ նախարարություններից ստացված առարկությունների և առաջարկությունների վերաբերյալ 

	ՀՀ ֆինանսների նախարարություն
28.10.2020թ.
թիվ  01/11-1/16283-2020

	1. Նախագծի նախաբանում հղում է կատարված «Քաղաքաշինության մասին» Հայաստանի Հանրապետության օրենքի 10.1-րդ հոդվածի 3-րդ մասի 5-րդ կետին, որի համաձայն՝ Քաղաքաշինության կոմիտեն օրենքով սահմանված կարգով կազմակերպում և համակարգում է նորմատիվ փաստաթղթերի (բացի ազգային ստանդարտներից) մշակման աշխատանքները:
Սակայն «Նորմատիվ իրավական ակտերի մասին» օրենքի 13-րդ հոդվածի 1-ին մասը սահմանում է, որ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, այսինքն՝ տվյալ դեպքում պետք է նշվեր այն նորմը, որով ՀՀ կառավարությունը լիազորված է ընդունելու նշված իրավական ակտը, ինչն էլ հիմնական ակտում արդեն իսկ նշված է: Հետևաբար, քանի որ Նախագծի նախաբանում վկայակոչված նորմն ավելորդ է:
	Ընդունվել է
	Նախագծի նախաբանը խմբագրվել է

	
	
	2. [bookmark: _Hlk55465371]Միևնույն ժամանակ, առաջարկում ենք շտկել Նախագծի 1-ին կետում առկա տեխնիկական սխալը՝ ՀՀ կառավարության 2015 թվականի մարտի 19-ի N 596-Ն որոշման վերնագրում նշված «քաղաքաշինական գործունեության իրականացման նպատակով» բառերը փոխարինելով «կառուցապատման նպատակով» բառերով: 
	Ընդունվել է
	Նախագծի նախաբանը խմբագրվել է

	ՀՀ քաղաքաշինության նախարարություն
29.12.2020թ.
թիվ  01/11.1/9666-2020

	Նախագծի վերաբերյալ հայտնում ենք, որ ՀՀ քաղաքաշինության կոմիտեի կողմից մշակվել է «ՀՀ կառավարության 2015 թվականի մարտի 19-ի N596-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), որը 2020 թվականի դեկտեմբերի 11-ի N01/11.1/9230-2020 գրությամբ ներկայացվել է ՀՀ վարչապետի աշխատակազմ: 
Հայտնում ենք, որ Ձեր կողմից ներկայացված նախագծով առաջարկվող կարգավորումները՝ ՀՀ տարածքային կառավարման և ենթակառուցվածքների նախարարության համապատասխան մասնագետների հետ քննարկումներից հետո, նույնպես ներառվել են Նախագծում:
	Չի ընդունվել
	Ներկայացվում է պարզաբանում։
Հաշվի առնելով, որ ՀՀ քաղաքաշինության կողմիտեի կողմից մշակված նախագիծը ՀՀ վարչապետի աշխատակազմի կողմից ներկայացվել է լրացուցիչ քննարկման, ուստի մեր կողմից մշակված
նախագծով նախատեսվող դրույթները ընդունելու  հրատապությամբ  պայմանավորված՝ նպատակահարմար ենք գտնում սույն նախագիծը ընդունել առանձին ՀՀ կառավարության որոշմամբ

	3
	ՀՀ արդարադատության նախարարություն
05.02.2021թ.
	«Հայաստանի Հանրապետության կառավարության 2015 թվականի մարտի 19-ի թիվ 596-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի անվանման մեջ անհրաժեշտ է վերանայել «2020» թիվը:
	Ընդունվել է
	Նախագիծը խմբագրվել է









